
13-ᖑᔪᑦ ᑐᓂᔭᐅᔪᒃᓴᑦ ᐱᑎᑕᐅᔪᑦ ᑲᒥᓴᓇᐅᑉ ᑐᓂᓯᓂᖓᓂᑦ ᖁᕐᓗᕐᑐᕐᒥᑦ  

ᐃᖃᓗᐃᑦ, ᓄᓇᕗᑦ (ᐊᐃᕆᓕ 20, 2015) – ᓂᕈᐊᖅᑕᐅᓯᒪᔪᖅ ᐊᑦᓇ ᐃᓚᐃᔭᔅ, ᓄᓇᕗᒻᒧᑦ ᑲᒥᓴᓇ, 

ᑐᓐᓂᖅᑯᓯᐊᖅᑖᖅᑎᑦᑎᓪᓗᓂ ᑲᑎᔅᖢᒋᑦ 13-ᖑᔪᑦ ᐃᓅᓕᒃᖠᓂᕐᒧᑦ, ᐊᑭᓕᖅᓱᖅᑕᐅᖏᖦᖢᓂ ᐱᓕᕆᖃᑦᑕᕐᓂᕐᒧᑦ 

ᓄᓇᓕᖕᓂᓗ ᐱᔨᑦᑎᕋᖃᑦᑕᕐᓂᕐᒧᑦ, ᒪᒃᑯᒃᑐᓪᓗ ᐃᓕᓴᕆᔭᐅᔪᑦ ᑐᓐᓂᖅᑯᓯᐊᖅᑖᖅᑐᑦ ᖁᕕᐊᓱᖃᑎᒌᒃᑎᓪᓗᒋᑦ 

ᖁᕐᓗᕐᑐᕐᒥ, ᐊᐃᕆᓕ 8, 2015-ᒥ.  

ᐃᓅᓕᒃᖠᓂᕐᒧᑦ ᑐᓐᓂᖅᑯᓯᐊᖅᑖᖅᑑᒃ ᒪᕐᕉᒃ ᑐᓂᔭᐅᔪᒃᓵᒃ: ᕙᐃᓐ ᒪᒐᒃᓇᒃ ᐊᒻᒪ ᑳᓪᕕᓐ ᐲᑐᓴᓐ. ᐋᒍᓯᐅᑎᓪᓗᒍ 

2012, ᕙᐃᓐᓂ ᒪᒐᒃᓇᒃ ᐊᒻᒪ ᑳᓪᕕᓐ ᐲᑐᓴᓐ ᐊᒧᓯᓚᐅᖅᑑᒃ ᐅᒥᐊᖅᑐᖅᑐᓂᑦ ᓄᓇᓕᒃᑎᑦᑎᓪᓗᑎᒃ ᑲᑕᓚᐅᖅᑎᓪᓗᒋᑦ 

ᑰᖕᒧᑦ.  

ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᖃᑦᑕᖅᑐᑦ ᓄᓇᓕᖕᓂᓗ ᑐᓐᓂᖅᑯᓯᐊᖅᑖᖅᑐᑦ ᖁᓕᐅᔪᑦ ᑐᓂᔭᐅᔪᒃᓴᑦ: ᐊᐃᔭᐃ 

ᐱᒐᓚᒃ, ᐊᒻᒪᓗ “ᓄᑲᑉᐱᐊᑦ ᐊᑖᓂᕐᒥᐅᑦ” ᒐᒡᑎᓐ ᐋᑦᔪᓐ, ᓵᓐ ᖁᓕᑦᑖᓇ, ᑏᑐᕆᒃ Hᐋᓚ, ᑲᕕᓐ ᒃᓚᓇᓐᐴᒃ ᐊᒻᒪ ᓯᑳᑎ 

ᑐᓗᒐᓐᓇᒃ, ᒪᕆᐊ ᐊᒻᒪ ᐊᑦᑎᓚ ᓵᐸ, ᐹᓪ ᕕᓕᐊᒻᔅ ᐊᒻᒪ ᐃᓅᔪᓐᓃᖅᑐᖅ ᓇᐅᔭ ᕕᓕᐊᒻᔅ.  

ᐊᐃᔭᐃ ᐱᒐᓚᒃ ᑕᐅᑐᒃᑎᑦᑎᓲᖅ ᐊᔾᔨᐅᙱᑦᑐᒃᑯᑦ ᐱᓕᕆᔪᓐᓇᕐᓂᖓᓂᑦ ᓯᕗᒡᒍᔾᔨᕙᒃᖢᓂᓗ ᖁᕝᕙᕆᐊᖅᑎᖦᖢᒍ 

ᖃᓄᐃᙱᑦᑎᐊᕐᓗᓂ ᐃᓅᓂᖅ ᒧᒥᕐᓂᒃᑯᑦ. “ᓄᑲᑉᐱᐊᑦ ᐊᑖᓂᕐᒥᐅᑦ”, ᓂᔾᔭᐅᑎᓕᕆᔩᑦ ᒪᒃᑯᒃᖢᑎᒃ ᓂᔾᔭᐅᓯᔭᖅᑏᑦ, 

ᐱᙳᐊᓲᑦ ᐊᑭᓕᖅᓱᖅᑕᐅᙱᖦᖢᑎᒃ ᓄᓇᓕᖕᓂ ᖃᓄᐃᓕᐅᖅᑐᖃᓕᕌᖓᑦ ᓂᕆᕕᒡᔪᐊᕐᑐᖃᓕᕌᖓᓪᓗ. ᒪᕆᐊ ᐊᒻᒪ 

ᐊᑦᑎᓚ ᓵᐸ ᑐᓂᓯᒪᑦᑎᐊᖅᑑᒃ ᐃᓕᓐᓂᐊᖅᑎᓄᑦ ᖁᕐᓗᕐᑐᒥ ᐊᖓᔪᒃᖠᓄᑦ ᐃᓕᓐᓂᐊᕐᕕᖕᒥ ᐊᑐᖅᖢᑎᒃ ᐃᓕᓴᐃᓂᕐᒧᑦ 

ᑲᒪᒋᔭᖃᕐᓂᕐᒧᑦ ᐱᙳᐊᕈᓯᕐᓂᑦ ᐊᒻᒪᓗ ᖁᕝᕙᕆᐊᖅᑎᑦᑎᓂᕐᒥᑦ ᐃᓕᓐᓂᐊᒐᒃᓴᒃᑲᓐᓂᕐᒥᑦ ᖃᓄᐃᓕᐅᕈᑎᓂᑦ. ᐹᓪ 

ᕕᓕᐊᒻᔅ ᐃᓕᓴᕆᔭᐅᓚᐅᖅᑐᖅ ᐊᒃᓱᕈᕐᖢᓂ ᐱᓕᕆᖃᑦᑕᕐᓂᖓᓄᑦ ᖃᓄᐃᙱᑦᑎᐊᕐᓂᕐᒧᑦ ᐃᓄᖕᓂᑦ. 

ᐃᓅᔪᓐᓃᖅᓯᒪᓕᖅᑐᖅ ᓇᐅᔭ ᕕᓕᐊᒻᔅ ᐃᓕᓴᕆᔭᐅᓚᐅᕐᒥᔪᖅ ᐱᒃᑯᒋᔭᐅᓪᓗᓂᓗ ᐱᒻᒪᕆᐅᔪᒃᑯᑦ 

ᐱᓕᕆᖃᑦᑕᕐᓂᕆᓚᐅᖅᑕᖓᓄᑦ ᑐᓂᓯᒪᓂᖓᓄᓪᓗ ᐃᓄᖕᓄᑦ ᑲᖏᕐᖠᓂᕐᒥ. ᑐᓐᓂᖅᑯᓯᐊᖓ ᑐᓂᔭᐅᓚᐅᖅᑐᖅ 

ᐅᐃᖓᓄᑦ ᐹᓪ ᕕᓕᐊᒻᔅᒧᑦ.  

ᒪᒃᑯᒃᑐᓄᑦ ᐃᓕᓴᕆᔭᐅᓂᕐᒥᑦ ᑐᓐᓂᖅᑯᓯᐊᖅ ᑐᓂᔭᐅᓚᐅᖅᑐᖅ Hᐊᓚᓇ ᐹᓪᑦᒧᑦ. Hᐊᓚᓇ ᒪᓕᓚᐅᖅᑐᖅ 

ᐊᓈᓇᒋᓚᐅᖅᑕᖓᑕ ᐊᑐᖃᑦᑕᖅᑕᕕᓂᖏᓐᓂᑦ ᐃᓕᓐᓂᐊᖅᑎᑦᑎᓂᕐᒥᑦ ᐃᓄᒃᑎᑐᑦ ᒧᒥᕐᓂᕐᒥᑦ ᓄᓇᓕᖓᓂ.  

“ᐱᐅᒻᒪᕆᒃᐳᖅ ᑕᑯᓪᓗᒋᑦ ᒪᒃᑯᒃᑐᑦ ᐱᒃᑯᒋᔭᐅᑎᓪᓗᒋᑦ”. ᐅᖃᖅᑐᖅ ᑲᑎᓴᓇ ᐃᐊᑦᓇ ᐃᓚᐃᔭᔅ. 

“ᐊᑭᓕᖅᓱᖅᑕᐅᖏᓪᓗᓂ ᐱᓕᕆᖃᑦᑕᕐᓂᖅ”.  

# # # 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᓗᒍ:  

